ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ
ՀՐԱՄԱՆԱԳԻՐԸ
ՖՐԱՆՍԻԱՅԻ ՀԱՆՐԱՊԵՏՈՒԹՅԱՆ ՄԱՐՍԵԼ ՔԱՂԱՔՈԻՄ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԳԼԽԱՎՈՐ ՀՅՈՒՊԱՏՈՍՈՒԹՅՈՒՆ UՏԵՂԾԵԼՈՒ ՄԱUԻՆ
Հիմք ընդունելով «Դիվանագիտական ծառայության մաuին» Հայաuտանի Հանրապետության oրենքի 15-րդ հոդվածի 1-ին մաuը` որոշում եմ.

1. Ֆրանսիայի Հանրապետության Մարսել քաղաքում ստեղծել Հայաuտանի Հանրապետության գլխավոր հյուպատոսություն` հյուպատոսական շրջանում ընդգրկելով Պրովանս-Ալպ-Կոտ դ’Ազյուր, Լանգեդոկ-Ռուսիյոն, Միդի-Պիրենեյ տարածաշրջանները և Կորսիկան:

2. Uույն հրամանագիրն ուժի մեջ է մտնում պաշտոնական հրապարակմանը հաջորդող oրվանից:

«__» _____________ 2011 թվական
ՆՀ - «__» - Ա
ՀԻՄՆԱՎՈՐՈՒՄ
«ՖՐԱՆՍԻԱՅԻ ՀԱՆՐԱՊԵՏՈՒԹՅԱՆ ՄԱՐՍԵԼ ՔԱՂԱՔՈԻՄ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԳԼԽԱՎՈՐ ՀՅՈՒՊԱՏՈՍՈՒԹՅՈՒՆ UՏԵՂԾԵԼՈՒ ՄԱUԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ԸՆԴՈՒՆՄԱՆ 

Փարիզում Հայաստանի Հանրապետության դեսպանությունը, ի թիվս այլ գործառույթների, տրամադրում է հյուպատոսական ծառայությաններ Ֆրանսիայի ողջ տարածքով: 

Ֆրանսիայում բնակվում է շուրջ 500.000 հայ: Նրանց զգալի մասը Ֆրանսիայի Հանրապետության ազգությամբ հայ քաղաքացիներ են, սակայն ՀՀ անկախությունից հետո ստվար թիվ են կազմում նաև Ֆրանսիայում կա΄մ ժամանակավոր, կա΄մ մշտական բնակություն ունեցող, ինչպես նաև իրավական կարգավիճակ չունեցող Հայաստանի Հանրապետության քաղաքացիները:

Ֆրանսահայ համայնքը կենտրոնացած է հիմնականում Փարիզյան (հյուսիս), Ռոն Ալպյան և Պրովանս-Ալպ-Կոտ-դ’Ազյուրի (հարավ-արևելք) շրջաններում, ընդ որում` Պրովանս-Ալպ-Կոտ-դ’Ազյուրի շրջանում բնակվում է Ֆրանսիայի ամենաստվար հայ համայնքը, իսկ շրջանի կենտրոն հանդիսացող Մարսել քաղաքում հայերի թիվը հասնում է մոտ 100 հազարի: 

 
Փարիզում ՀՀ դեսպանության հյուպատոսական ծառայության աշխատանքը ընթանում է խիստ ծանրաբեռնված օրակարգով: Բացի այդ, Փարիզից մեծ հեռավորության վրա բնակվող անձանց համար, որոնց անմիջական ներկայությունը հյուպատոսությունում` հայցադիմումների բնույթից ելնելով պարտադիր է համարվում, դժվարություններ են առաջացնում երկար ճանապարհների հետ կապված  (Մարսելից Փարիզ հեռավորությունը մոտ 800 կմ է): Հաճախակի են հայ համայնքային շրջանակներից առաջարկները, որ նման մեծաքանակ հայկական համայնքի առկայության պարագայում ցանկալի և նպատակահարմար է ՀՀ  գլխավոր հյուպատոսություն հիմնել Ֆրանսիայի հարավ-արևելյան շրջանում, մասնավորապես` Մարսել քաղաքում:

Հայաստանը Ֆրանսիայի հետ հաստատել է սերտ բարեկամական հարաբերություններ և բազմաբնույթ համագործակցություն, որոնք դինամիկ զարգացում են ապրում: Այս համատեքստում Ֆրանսիայում գլխավոր հյուպատոսության հիմնումը առավել արդյունավետ կդարձնի Ֆրանսիայի տարածքում հյուպատոսական ծառայությունների իրականացումը, կապահովի Հայաստանի  ներկայությունը  Ֆրանսիայի հարավ-արևելյան շրջաններում, ինչն իր նպաստը կբերի նաև երկկողմ հարաբերությունների, հատկապես առևտրատնտեսական կապերի և զբոսաշրջության զարգացմանը:      

Ելնելով վերոգրյալից Պրովանս-Ալպ-Կոտ-դ’Ազյուրի շրջանի կենտրոն Մարսել քաղաքում ՀՀ գլխավոր հյուպատոսության հիմնումը համարվում է նպատակահարմար:  

ՏԵՂԵԿԱՆՔ 
ԻՐԱՎԱԿԱՆ ԱԿՏՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (2011թ.) տարի 
	Հաջորդող 3 տարիները 

	
	
	2012թ. 
	2013թ.
	2014թ.

	
	Ըստ 2011թ-ի

պետական բյուջեի  


	փոխու-թյունը 2011 թ-ի պետա-կան բյուջեի  համեմատ
	Փոփոխությունն ընթացիկ տարվա համեմատ (2011թ.) 
	Փոփոխությունն ընթացիկ տարվա համեմատ (2011թ.) 
	Փոփոխությունն ընթացիկ տարվա համեմատ (2011թ.) 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	1556.0
	18670.6
	18670.6
	18670.6

	2.1. պետական բյուջեի ծախսեր
	
	1556.0
	18670.6
	18670.6
	18670.6

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	2011թ. ընթացքում Մարսելում ՀՀ գլխավոր հյուպատոսության դիվանագետի  ֆինանսավորումը կիրականացվի դիվանագիտական ներկայացուցչությունների պահպանման ծախսերի տնտեսումների հաշվին

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	2011թ.-ի բյուջեում դեսպանությունների պահպանում ծրագրով ավելացումներ չի նախատեսվում, ենթադրվում է անհրաժեշտ գումարները օգտագործել այդ ծրագրով առաջացած տնտեսումներից: 


